
Sanitas ráðgeving kann veita Barnaverndartænastum í Føroyum tænastu innan familju og barnaøkið. 
Mínir fakligu førleikar:
Eg eri útbúgvin sjúkrarøktarfrøðingur, heilsufrøðingur, akupunktør, magnetfeltsterapeut og havi nomið mær vitan innan ”kognitivar metodur” til vaksin og ung.  

Seinastu árini havi eg serliga starvast við familjum, børnum og ungum við serligum tørvi og sjúkum børnum sum eru innløgd á barnadeildina.

Havi verið uttanlands og nomið mær kunnleika innan økið familjur og børn við serligum tørvi.

Umframt hildið fyrilestrar eitt nú í Norðurlandahúsinum, undirvíst í tilknýtis ástøði á Sjúkrarøktarfrøðiskúlanum, Føðideildini, á Tórshavnar kvøld og ungdómsskúla á HF støði,  undirvíst um uppaling í ymsum barnagørðum, føðideildini og mangt annað.

Tá Føroya Barnaheim byrjaði eina familju deild fyrst í 2000, var eg við til at læra starvsfólkið hvussu tey skuldu eygleiða  tilknýti millum barn og foreldur.  

Frá 2005 til síðst í 2011 havi eg starvast sum leiðari innan barna økið.

Eg bjóði meg fram at ráðgeva, vegleiða og eygleiða foreldur, børn og ung við serligum tørvi. Tað kunnu vera familjur, ið hava børn til fosturs, foreldur ið hava latið síni børn til fosturs, stuðla og vegleiða teimum. Hjálpa foreldrum tá tey skulu vera saman við sínum børnum, ið annars dagliga eru í fostur heimi.

Sum heilsufrøðingur  og heima sjúkrarøktarfrøðingur havi eg hollar royndir at starvast inni í familjum, tað kunnu vera familjur sum hava  alkoholtrupulleikar,  foreldur sum hava trupulleikar við relatiónini millum foreldur og børn.

Í mínum starvi sum heilsufrøðingur vóru fleiri vitjanir á Kvinnuhúsinum.

Sanitas ráðgeving hevur eitt gott netverk við sálarfrøðingar og fær regluliga supervisión.

Bjóða verður ein tilvitað, dygdargóð tænasta við høgum fakligum førleika.

